






































  हुई-केवलज्ञान हुआ, यही आत्मा का यथार्थ जीवन है| परन्तु अन्नादिक से आत्मा जीवित नहीं 

रहता और अनाज को आत्मा खाता भी नहीं है। आत्मा तो शुद्ध चैतन्यरूप से सदा जीवित है, 

उसका कभी नाश नहीं है । पहले प्रारंभ में आत्मा का जीवन कैसा होता है, उसकी महिमा का वर्णन 

किया तथा उस स्वभाव में अगुरुलघुत्व वर्णित किया है । इस रीत से आज महान अपूर्व मांगलिक 
हुआ है। 

[ २५ ]साधकदशा कैसी है ? 

अपने आत्मस्वभाव के आश्रय से जो साधकदशा प्रगट हुई, वह मंगलरूप है। ऐसी 
साधकदशा का वर्णन करते हुये नाटक समयसार में कहा है कि-- 

जगी शुद्ध सम्यकूकला बगी मोक्षमग जोय। 
ae कर्म चूरण करे क्रम-क्रम पूरण होय॥ 

जाके घट ऐसी दश्शा साधक ताको नाम। 

wa Wa due धरे सो उजियारो धाम॥ 

बारम्बार आत्मस्वभाव को भावना से अर्थात्‌ भेदज्ञान के अभ्यास से, शुद्धात्मस्वभाव के 

आश्रय से चैतन्य की निर्मलदशा प्रगट हुई, अर्थात्‌ श्रद्धा और ज्ञानरूपी शुद्धकला प्रगट हुई, और 

वह वेग से मोक्षमार्ग में चलने लगी; जो परिणति अनादि से संसार की ओर चल रही थी, उसके 

बदले में अब साधक जीव के स्वभाव के आश्रय से मोक्ष की ओर दौड़ने लगी। अब स्वभाव के 

आश्रय से आगे बढ़ती-बढ़ती कर्म को, विकार को और व्यवहार को चूर्ण करती हुई क्रम-क्रम से 

पूर्ण होती है। 
जिसके अंतर में ऐसी दशा हो गई हो, उस जीव को ही साधक जानना | स्वभाव के आश्रय 

से ही साधकदशा प्रारम्भ हुई है, उसके ही आश्रय से आगे बढ़ती है और उसके ही आश्रय से पूर्ण 

होती है । बीच में जितना व्यवहार का आश्रय आ जाता है, वह साधक नहीं किन्तु बाधक है | जहाँ 

दीपक हो, वहाँ प्रकाश होता है; वैसे जहाँ चैतन्य भगवान दीपकरूप में हो, वहाँ केवलज्ञानरूपी 

प्रकाश प्रगट होता है अर्थात्‌ जहाँ चैतन्यस्वभाव का आश्रय है, वहाँ केवलज्ञान प्रगट होता है, किन्तु 

पुण्य-पाप स्वत: अंधकारस्वरूप हैं, उनके आश्रय से तो मिथ्यात्वरूपी अंधकार की उत्पत्ति होती 

है, किन्तु सम्यग्ज्ञान प्रकाश प्रगट नहीं होता । 
साधक- धर्मात्मा जीव को चैतन्यस्वभाव के आश्रय से सम्यग्दर्शन सूर्य उदित हुआ है और 

मोह रात्रि दूर हो गई है । पर में ममत्व से की गई विपरीत श्रद्धा और विपरीत ज्ञानरूप जो दो परदे थे, 

वे फट गये और सम्यग्दर्शन-सम्यग्ज्ञानरूप दो चक्चु एकदम खुल गये । यह चश्लु खुल जाने पर 

अपने अचिंत्य महिमावंत भगवान आत्मा के अवाच्य स्वभाव को ठीक-ठीक (यथार्थरूप में ) 

जान लिया | विकल्प, वाणी के अवलंबन से आत्मस्वभाव को जान नहीं सकता, किन्तु सम्यग्दर्शन 

और सम्यग्ज्ञान से ही वह ज्ञात होता है । ऐसे निज स्वभाव का यथार्थ अनुभव करने के बाद अधिक 

निर्मल ज्ञान प्रकाश और अधिक उद्यम जागृत होने के बाद आत्मा अपने सुखामृत-समता रस का 

पान विशेषरूप से करने लगा, इसप्रकार स्वभाव के आश्रय से निर्वाण (पूर्ण सुख का) मार्ग प्राप्त 

कर आत्मा ने निर्वाणदशा को प्राप्त कर लिया, यही सुप्रभात है। भगवान श्री महावीर प्रभु ऐसे ही 

उपाय से इस दशा को प्राप्त हुये, वह उनके आत्मा का सुप्रभात है और स्वयं अपने आत्मा में साधक 

होकर वैसी दशा प्राप्त करे, वह अपना सुप्रभात है । 
[ २६ ]जिज्ञासु का कर्तव्य 

इस सुप्रभात मंगल में आत्मा-भगवान की सरस महिमावन्त बात हुई, वह जिज्ञासुओं को 

अन्तर में बराबर ठीक विचारनेयोग्य है, बारंबार मनन करनेयोग्य है, और अपने आत्मा में 

परिणमित करनेयोग्य है । 
[ २७ ]ज्ञानियों का आशीर्वाद 

ज्ञानी आज के मंगल-झसुप्रभात में पैसा, वस्त्र आदि वस्तु प्राप्त होने का आशीर्वाद नहीं देते; 

किन्तु उनके केवलज्ञान प्राप्त करके मोक्ष प्राप्त करने का आशीर्वाद है, और यही कर्तव्य है। आत्मा 

का मोक्ष करना, यही कर्तव्य है | मुक्तदशा में आत्मा में से ही पूर्ण ज्ञान, सुख और आनन्द प्रगट होता 

है, उनके लिये उसको कभी किसी पर की आवश्यकता नहीं पड़ती है, और न किसी आत्मा को 

अपने ज्ञान, सुख और आनन्द के लिये पर की आवश्यकता है । ऐसा सम्यक्‌-प्रभात भगवान आत्मा 

में प्रगट हुआ और मोहरात्रि दूर हट गई, वह महान मंगल है, यही धर्मी का अपूर्व सुप्रभात है । 
पूज्य गुरुदेव की अपूर्व वाणी में झलकता हुआ 

ऐसा दिव्य सुप्रभात त्रिकाल जयवन्त रहे! 

CTS पुरुषार्थ और काल ZB) 
पंचमकाल कठिन है-ऐसा कहकर अज्ञानी जीव आत्मस्वभाव की प्रतीति का पुरुषार्थ ही 

नहीं करते | ज्ञानाजन उनसे कहते हैं कि हे भाई ! क्या काल अथवा कर्म तुम्हारा हाथ पकड़ तुम्हें 

पुरुषार्थ करने से रोकते हैं अर्थात्‌ तुम्हारी स्वपर्याय को काल अथवा कर्म रोकते हैं ? नहीं; यह तो 
परद्रव्य हैं, यह तुम्हारी पर्याय को रोकने में समर्थ नहीं हैं । इसलिये हे भाई ! तुम पराधीन दृष्टि छोड़, 
अपने स्वभाव के लक्ष्य से पुरुषार्थ करो । पुरुषार्थ द्वारा अवश्य मो क्षमार्ग की प्राप्ति हो सकती है। 

आत्मा के स्वतंत्र पुरुषार्थ को स्वीकार नहीं करनेवाले जीव ऐसा मानते हैं कि ' पंचमकाल 

है, इसलिये जीवों के पुरुषार्थ नहीं हो सकता है '' यह पराधीनदृष्टि है । जो आत्मा के स्वतंत्र पुरुषार्थ 
को स्वीकार करते हैं, और स्वाधीनदृष्टि से देखनेवाले हैं, वह ऐसा जानते हैं कि ''“इस समय के 
(वर्तमान में) जीव स्वयं ही हीन पुरुषार्थ की योग्यतावाले हैं; अतः पंचमकाल कहलाता है।'' 
इनमें एक की दृष्टि काल के ऊपर है, दूसरे की दृष्टि आत्म-पुरुषार्थ के ऊपर है, यह बड़ा दृष्टिभेद 

है। 

  

  
  

  

  

  

यथार्थतया कालद्रव्य की पर्यायें तीनों कालों में सदृश ही हैं, उनमें कोई भेद नहीं है, और 

वह जीव की पर्याय में निमित्तमात्र है। जीव के भावानुसार कालद्गव्य की पर्याय में चौथाकाल 

अथवा पंचमकाल ऐसा उपचार करने में आता है । '*पंचमकाल के भरत्तक्षेत्र में उत्पन्न हुआ जीव 

मुक्ति प्राप्त नहीं करता '' इसका वास्तविक अर्थ यह है कि उन जीवों के वर्तमान स्व-पर्याय की 

योग्यता ही ऐसी नहीं है कि मुक्ति को प्राप्त करें और इसी से काल को उसप्रकार का (मुक्ति का) 

निमित्त नहीं कहते हैं | परन्तु कोई देव, महाविदेह क्षेत्र से किसी मुनि को उठाकर यहाँ पटक जाये तो 

वह मुनि यहाँ भी मोक्ष प्राप्त कर सकते हैं | यही भरतक्षेत्र और यहीं पंचमकाल होने पर भी वे जीव 
अपनी स्व-पर्याय की योग्यता द्वारा मोक्ष प्राप्त कर सकते हैं | यदि जीव की अपने स्व-पर्याय की 

योग्यता मोक्ष प्राप्त करने की हो तो उसको यही क्षेत्र और यही काल, मोक्ष का निमित्त कहला सकता 
है सिद्धांत यह है कि उपादान की स्वपर्याय की योग्यतानुसार परद्रव्य में आरोप करना, वह निमित्त 

कहलाता है, परन्तु परद्रव्य का अनुसरण करके उपादान की पर्याय नहीं होती । अपनी प्रत्येक समय 

की पर्याय की योग्यता जीव अपने उस-उस समय के पुरुषार्थ से करता है । अर्थात्‌ योग्यता में अन्य 

कोई कारण नहीं है, किन्तु उस समय का पुरुषार्थ ही उस योग्यता का कारण है | जैसा पुरुषार्थ करे, 

उस समय वैसी योग्यता होती है । 

ःश२: आत्मधर्म : ४३ 

  

  

  

  

  

  

  

  

 



  “'पर्याय'' वह तो द्रव्य का सवभाव है, प्रत्येक द्रव्य स्वत: स्वतंत्ररूप में परिणमित होता है, 
उस-उस समय की अपनी योग्यतानुसार पर्याय होती है । जीव अपने पुरुषार्थ से जिस समय जैसी 

योग्यता करता है, उस समय वैसी पर्याय होती है । कोई परद्र॒व्य कभी भी आत्मा की पर्याय को 

अपने वश नहीं करता, किन्तु आत्मा स्वयं स्वलक्ष्य को भूलकर परलक्ष्य में एकाग्र होता है, यही 

पराधीनता है । अज्ञानी स्वपर्याय को नहीं देखते और परद्र॒व्य के दोष निकालते हैं । ' "समस्त परद्रव्य 

तो अपने अपने भाव में थे परन्तु स्वयं किसलिये स्वभाव की एकाग्रता से विमुख हुआ ''--ऐसा 

ज्ञानी कहते हैं | परद्रव्य के कारण से दोष नहीं हुआ है । रास्ते में कुंआ हो और उसमें कोई मनुष्य 

गिर जाय तो किसका दोष ? क्‍या कुंआ बीव में आया, इसलिये वह गिरा ? नहीं, वह स्वत: अंधा 

होकर ( असावधानी से ) उसमें गिरा । उसको देखकर सावधानी से चलना चाहिये था, HIT तो 

अपने स्थान पर ही विद्यमान था | कुए ने मनुष्य को बलात्‌ खींचकर अपने में नहीं गिराया है । यदि 

मनुष्य स्वतः कुएँ से प्रथक्‌ मार्ग से चले तो कुंआ उसको जबरदस्ती से अपनी तरफ नहीं खींच 

लाता। वैसे काल अथवा कर्म आदि सब परद्॒व्य स्वयं अपने-अपने कारण से इस जीव से 

प्रथक्रूप में स्थित हैं, वे जीव के पुरुषार्थ को बलातू रोकते नहीं हैं; जीव अपने विपरीत पुरुषार्थ 

द्वारा अपने उपयोग को उस ओर ले जाकर विकारी होता है। सम्यक्‌ पुरुषार्थ से उस ओर के 

उपयोग को हटाकर अपने स्वभाव की ओर परिणमन करे तो काल अथवा कर्म आदि परद्रव्य 

उसका कंधा हिलाकर इन्कार नहीं करते | इसलिये प्रथम तो जीवों को अपने चैतन्यस्वभाव को पर 

से भिन्न जानकर, चैतन्य का जो उपयोग पर की ओर एकाग्र हो रहा है, उस उपयोग को अपने 

आत्मा की एकाग्र करना है, अर्थात्‌ मात्र अपना उपयोग बदलना है, यही मुक्ति का उपाय है। 

“उपयोग को स्व की ओर एकाग्र करना '' उसमें सम्यग्दर्शन-ज्ञान-चारित्र तीनों एकत्रित हो जाते 

हैं। ( श्री समवसार-मोक्ष अधिकार के व्याख्यानों में से ) 

“'परद्रव्य का मैं कर्ता हूँ'' यही अज्ञान है! 
( श्री समयसार-कलश टीका पृष्ठ ७० से ७३ के आधार पर ) 

जिसको ऐसा निश्चय रहता है कि '“यह समस्त आत्मा ही राग-द्वेषरूप हो गया है '' वह 

जीव अज्ञानी कहा जाता है। संपूर्ण आत्मा को राग-द्वेषरूप समझना ही मिथ्यात्व है, और 
वास्तविक में वही संसार का मूल है । सम्यग्दृष्टि ज्ञानी ऐसा समझता है कि मेरा आत्मा, राग-द्वेषमय 
नहीं हो गया है; आत्मा तो रागरहित मात्र ज्ञान-दर्शनस्वरूप है । मात्र वर्तमान पर्याय में राग-द्वेषरूप 

परिणमित हुआ है । 
जड़कर्म और आत्मा-ये दोनों एकत्रित होकर रागादिरूप में परिणमित नहीं होते, चेतन 

स्वयं रागादिभावरूप परिणमित होता है । रागादिभाव के समय भी चेतन और कर्म का-इन दोनों का 

स्वतंत्र प्रथक्‌ू-प्रथक्‌ परिणमन स्वयं अपने-अपने रूप में है। दोनों ने एकरूप होकर कभी एक 

'परिणमन किया नहीं और हो भी नहीं सकता है । यह दो द्रव्य हैं और उनका परिणमन भी दो प्रकार 

का है, और सदा दो प्रकार के ही रहेंगे, कभी उन दोनों का एक परिणमन नहीं होता । इस सम्बन्धी 

दोहा निम्नानुसार है :-- 
एक कर्म कर्तव्यता करे न कर्ता दोय। 

दुधा द्रव्यसत्ता सु तो एक भाव क्‍यों होय ? 

अर्थ--दो द्रव्य होकर एक काम नहीं करते, कारण कि प्रत्येक द्रव्य की सत्ता ही भिन्न है, वे 

एक भाव कैसे हो सकते हैं ? 

यहाँ कोई अज्ञानी प्रश्न करेगा कि द्रव्य में तो अनंत शक्ति है, उनमें से एक शक्ति ऐसी भी हो 

कि एक द्रव्य, दो द्रव्यों के परिणाम को करे, जैसे जीवद्रव्य अपने अशुद्ध चेतनारूप राग-द्वेष-मोह 

परिणामों को अपने में करता है, वैसे ज्ञानावरणादि कर्मपिंड को भी वह करे ? कारण कि जीव की 

अनंतशक्ति है । इसका उत्तर इसप्रकार है-'' द्रव्य में अनंतशक्ति है '' यह बात सत्य है, किन्तु द्रव्य 

की अनंतशक्तियों में से ऐसी तो कोई भी शक्ति नहीं है कि जैसे द्रव्य अपने भाव में रहकर उसको 

करता है, वैसे वह परद्रव्य के भाव में रहकर उसको भी करे। परद्रव्य का कुछ कर सके--ऐसे 

शक्ति वस्तुस्वभाव में ही नहीं है । जो अनंतशक्ति है, वह अपने में (स्वयं में) काम करती है, पर में 

वह कुछ नहीं करती । इस संबन्ध में श्री समयसार का कलश निम्नोक्त है: -- 

( आर्या ) 

नेकस्य हि कतरी द्वौ स्तो द्वे कर्मणी न चैकस्य, 

नैकस्य च क्रिये द्वे एकमनेकं यतो न स्यात्‌॥५४॥ 

१-- हि एकस्य द्वौ कर्तारौ न-अर्थात्‌ वास्तव में एक परिणाम के दो कर्ता नहीं होते। 
भावार्थ यह है कि अशुद्ध चेतनारूप राग-द्वेष-मोह परिणामों का जैसे उनमें रहकर जीव कर्ता है, 

वैसे पुद्गलद्रव्य भी उन राग-द्वेष-मोह परिणामों का कर्ता है-ऐसा नहीं है । जीवद्रव्य ही अपने 
राग-द्वेष-मोह परिणामों का कर्ता है, पुद्गलद्ग॒व्य उनका कर्ता नहीं है । 

२-एकस्य द्वे कर्मणी नस्तः-अर्थात्‌ एक द्रव्य के दो काम नहीं होते। भावार्थ यह है कि 
जैसे राग-द्वेष-मोहरूप अशुद्ध चेतना परिणामों का उनमें रहकर जीव कर्ता है, वैसे ज्ञानावरणादि 

अचेतन कर्मों का भी जीव कर्ता है-ऐसा नहीं है । जीव अपने परिणामों का ही कर्ता है, अचेतन 

परिणामरूप कर्मों का कर्ता नहीं है | 

३-च एकस्य द्वे क्रिये न-अर्थात्‌ एक द्रव्य की दो क्रियायें भी नहीं होती । भावार्थ यह है 
कि जैसे जीवद्रव्य चेतनपरिणतिरूप परिणमित होता है, वैसे अचेतनपरिणतिरूप भी परिणमित 

होता है-ऐसा नहीं है । जीव, चेतनक्रिया करता है, अचेतनक्रिया नहीं करता । 

४-यतः एकं अनेकं न स्यात्‌-कारण कि जो एक द्रव्य है, वह अनेकरूप नहीं होता। 

भावार्थ यह है कि जीव तो एक चेतनद्रव्यरूप है। यदि जीवद्र॒व्य अनेकरूप हो (अर्थात्‌ वह 

जड़द्रव्यरूप भी हो और चेतन-द्रव्यरूप भी हो) तो, ज्ञानावरणादि कर्मों का भी वह कर्ता होगा और 

अपने राग-द्वेष-मोहरूप अशुद्ध चेतनपरिणामों का भी कर्ता होगा। परन्तु ऐसा नहीं है । जीवद्रव्य 

तो सदा एक चेतनरूप ही है, और उस-उस समय के अपने चेतन परिणामों का वह कर्ता है, जीव 

कभी अचेतन कर्मों को नहीं करता--ऐसा वस्तु-स्वरूप है 

यहाँ यह बताया है कि चेतन पदार्थ का काम चेतनरूप होता है और अचेतन पदार्थ का 
अचेतनरूप होता है | चेतनद्रव्य, अचेतन पदार्थ की परिणति को नहीं करता, और न चेतनद्रव्य की 

'परिणति को अचेतन पदार्थ करता है । जिसप्रकार चेतन और अचेतन ऐसी दो परिणतियों को एक 

चेतनद्रव्य नहीं करता; उसी प्रकार अचेतन और चेतन ऐसी दो परिणतियों को एक अचेतन द्रव्य 

नहीं करता है। वैसे ही चेतन और अचेतन ये दो पदार्थ मिलकर भी कोई काम नहीं करते | जिस 

द्रव्य के जो परिणाम होते हैं, वे उसमें ही रहते हैं । द्रव्य का कार्य द्रव्य से प्रथक्‌ नहीं होता | शुद्धदूष्टि 
से यह जीव अपनी शुद्ध वीतरागी परिणति को ही करता है। अशुद्धदृष्टि से यह जीव, राग-द्वेष- 

कार्तिक : २४७५ ४:२७: 

  

  
  

  

  

  

    

  

  

    

  

  

  

 



  मोहरूप अपनी विभाव परिणति को करता है। परन्तु जीव, ज्ञानावरणादि कर्म को अथवा 

पुद्गलद्रव्य की किसी भी परिणति को किसी प्रकार नहीं करता | 

अपनी वैभाविकशक्ति की योग्यता से राग-द्वेषरूप परिणमित हो--ऐसी शक्ति तो जीव में 
है, परन्तु परद्रव्यों को परिणमित करा दे--ऐसी कोई शक्ति जीव में नहीं है। यद्यपि राग-द्वेष- 
मोहरूप परिणाम अशुद्ध हैं, वे जीव का मूलस्वरूप नहीं हैं, तथापि अज्ञानभाव से जीव उन रागादि 
अशुद्ध भावों का कर्ता तो भले हो परन्तु जड़ कर्मों को शरीर की क्रिया को अथवा पुद्ूगल की किसी 
भी क्रिया को तो जीव, अज्ञानभाव से भी नहीं कर सकता | इस बात को यहाँ दृढ़ किया है । 

अनादि से आत्मा को परद्व॒व्य के कर्ता-कर्मपन का अज्ञान है, यदि वह अज्ञान शुद्धस्वरूप 

के अनुभव से एकबार भी नाश को प्राप्त होवे तो पुनः नहीं आता ऐसा अब कलश में कहते हैं: -- 

आसंसारत एव धावति परं कुर्वे5हमित्युच्चकै - 
्द्वारें ननु मोहिनामिह महाहंकाररूपं तमः। 
तदभूतार्थपरिग्रहेण विलयं यद्येकवार ब्रजेत्‌ 

तत्किज्ञानधनस्यं बंधनमहो भूयो भवेदात्मन: ॥५० ॥ 

“'ज्ञानावरणादि कर्म को अथवा परद्रव्य को मैं करता हूँ''-ऐसा मिथ्यादृष्टि जीव को 
अत्यन्त दुर्निवार मिथ्यात्वरूप महा अंधकार अनादि संसार से अखंड-संतानरूप से चला आ रहा 
है; देव हो अथवा मनुष्य, तिर्यच हो अथवा नारक, वे सब कर्म की पर्यायों में अपनेपन की बुद्धि 
करते हैं, ऐसा महा अहंकाररूप वह मिथ्यात्व है। श्री आचार्यदेव कहते हैं कि यदि भूतार्थ को 
बराबर ग्रहण करने से (अर्थात्‌ पर से पृथक्‌ अपने शुद्धस्वरूप के अनुभव से) वह मिथ्यात्व 
एकबार भी नष्ट हो जाये तो, अहो ! ज्ञानषन- आत्मा को पुनः बंधन कैसे हो सकता है ? 

यहाँ यह बताया है कि इस जीव को “' मैं परद्॒व्य का कर्ता हूँ ''-ऐसी बुद्धि अनादिकाल से 
हो रही है । अपनी स्वद्रव्य की परिणति को भूलकर पर की ही परिणति का मैं कर्ता हूँ--ऐसी मान्यता 
ही घोर मिथ्यात्व है । यदि किसी भी प्रकार शुद्धात्मद्रव्य के अभ्यास से एकबार भी सम्यकृत्व प्रगट 

कर ले और वह मिथ्यात्व छूट जाय तो पुन: कभी अज्ञानभाव नहीं हो, कभी भी पर में ste ais 
नहीं करे। अज्ञान दूर हो गया, तब फिर संसार का बंधन किसप्रकार रह सकता है ? नहीं रहता है, 

अर्थात्‌ मोक्ष ही होता है-ऐसा जानना चाहिये । इसका उपाय शुद्धात्मस्वरूप के अनुभव का अभ्यास 
ही है। श्री तत्त्वज्ञानतरंगिणी में कहा है कि शुद्ध चैतन्यस्वरूप मेरे आत्मा के अतिरिक्त अन्य किसी 
भी चेतन, अथवा अचेतन पदार्थ को किसी रीति से, किसी काल में अथवा किसी क्षेत्र में मैं अपनी 
चेतना से स्पर्श भी नहीं करता हूँ। (समयसार कलश टीका, पृष्ठ ७० से ७३) 

स्वतः भव्य है या अभव्य ? इसका निःसंदेह निर्णय हो सकता है ? 

श्रीमद्‌ राजचंद्रजी लिखते हैं कि:-- 

“जो साधु तुम्हारा अनुसरण करते हों, उन्हें समय-समय पर बतलाते रहना चाहिये कि 

* धर्म ' उसका नाम हो सकता है जो धर्मरूप होकर परिणमन He ज्ञान ' उसका नाम हो सकता है 
जो ज्ञानरूप होकर परिणमन करे | हम लोग ब्रत, स्वाध्याय आदि जो भी क्रियायें करते हैं, वे सब 

मिथ्या हैं -यदि मेरे कहने का तुम लोग ऐसा तात्पर्य नहीं समझो तो मैं तुमसे कुछ करना चाहता 

हूँ--ऐसा कहकर उन्होंने बतलाया है कि यह जो कुछ भी हम कर रहे हैं, उसमें कोई ऐसी बात रह 
जाती है कि जिससे ' धर्म' और 'ज्ञान' हमें अपने रूप में परिणमित नहीं करता, और कषाय एवं 

मिथ्यात्व (संदेह) की मंदता नहीं होती, इसलिये हमें जीव के कल्याण का बारंबार विचार 

करनेयोग्य है, और उन विचारों से हमें कुछ न कुछ फल अवश्य ही मिलेगा । हम सबकुछ जानने 

का प्रयत्न करते हैं किन्तु हमारा ' संदेह ' कैसे दूर हो ? यह जानने का प्रयत्न नहीं करते | जबतक यह 
नहीं करेंगे, तबतक संदेह कैसे दूर होगा ? और जबतक संदेह रहेगा, तबतक ज्ञान भी नहीं होता, 

इसलिये संदेह को टालने का प्रयत्न करना चाहिये | वह संदेह यह है कि-यह जीव भव्य है अथवा 

अभव्य ? भिथ्यादृष्टि है अथवा सम्यग्दृष्टि ? सुलभ बोधी है या दुर्लभ बोधी है ? अल्प संसारी है 
अथवा अनंत संसारी ? यह सब हमें ज्ञात हो, ऐसा प्रयत्न करना चाहिये । 

उपरोक्त कथन से स्पष्ट ज्ञान होता है कि मैं भव्य हूँ अथवा अभव्य इत्यादि प्रकार का निर्णय 
प्रत्येक मनुष्य कर सकता है | छद्मस्थ जीव अपने भव्य-अभव्यपने का निर्णय नहीं कर सकते-यह 
मान्यता महा मिथ्यात्व है । 'मैं भव्य हूँ '--.ऐसे निर्णय के बिना तथा ' मैं अभव्य हूँ '--ऐसा संदेह दूर 
किये बिना जीव को धर्म हो ही नहीं सकता । 

“मैं अभव्य हूँ अर्थात्‌ अनंतानंतकाल में भी मेरी मुक्ति नहीं '' जिनके ऐसा संदेह हो गया है, 
वे जीव भवरहित होने का पुरुषार्थ किसी भी प्रकार नहीं कर सकते, और वे भवरहित पुरुषों की 

वाणी का आशय भी नहीं समझ सकते | “'मैं भव्य ही हूँ, निकट भव्य हूँ, अभव्य नहीं '' प्रत्येक 
धर्मात्मा को ऐसा निःशंक निर्णय होता ही है । जिसको इस सम्बन्ध में निःशंक निर्णय न हो, वह 
जीव, धर्म के सन्मुख नहीं हो सकता | 

प्रकाशक : जमनादास माणेकचंद रवाणी, आत्मधर्म कार्यालय, मोटा आंकडिया, काठियावाड

